
माता-पिता और देखभालकर्ताओं के लिए जानकारी
एप्रेंटिसशिप्स और ट्रेनीशिप्स सीखने के ऐसे तरीके हैं, जिनमें पंजीकृत प्रशिक्षण संगठन (आरटीओ) के साथ भुगतानयुक्त कार्यस्थल प्रशिक्षण और औपचारिक अध्ययन का संयोजन होता है। एक एप्रेंटिसशिप या ट्रेनीशिप को पूरा करने पर व्यक्ति पेशेवर कुशलताओं और राष्ट्रीय स्तर पर मान्यता-प्राप्त योग्यता से लैस होगा। 

एप्रेंटिसशिप कार्यालय1 वेबसाइट और एप्रेंटिसशिप समर्थन2 वेबसाइट पर सूचना और समर्थन उपलब्ध हैं।
एप्रेंटिसशिप क्या होती है?
एप्रेंटिस को किसी कुशल कारीगरी में प्रशिक्षित किया जाता है और वे राष्ट्रीय स्तर पर मान्यता प्राप्त व्यावसायिक शिक्षा और प्रशिक्षण (वीईटी) योग्यता के साथ एक योग्य ट्रेडपर्सन बन जाते हैं। एप्रेंटिसशिप एक संरचित प्रशिक्षण व्यवस्था होती है, जोकि अधिक से अधिक 48 महीनों की नामरूपी अवधि तक चलती है। यह प्रशिक्षण किसी आरटीओ के साथ संपूरक ऑफ-द-जॉब प्रशिक्षण के साथ कार्यस्थल में पेशेवर अनुभव को जोड़ता है।
ट्रेनीशिप क्या होती है?
ट्रेनी एक पेशेवर क्षेत्र में कार्यकुशलता हासिल करते हैं और इसे पूरा कर लेने पर उन्हें राष्ट्रीय स्तर पर मान्यता-प्राप्त वीईटी योग्यता मिलती है। ट्रेनीशिप उद्योग और उपलब्ध रोजगार के अवसरों की समझ प्रदान करती है। ट्रेनीशिप प्रशिक्षु और उनके संबंधित कार्य-नियोक्ता के बीच एक प्रशिक्षण समझौता होता है, जहां कार्य-नियोक्ता किसी विशिष्ट उद्योग में प्रशिक्षु को प्रशिक्षित करने के लिए सहमति देता है, और प्रशिक्षु काम करने व सीखने के लिए सहमत होता है, एवं आरटीओ द्वारा कुशलता का आकलन किया जाता है। उद्योग क्षेत्र और सर्टिफिकेट के स्तर के आधार पर ट्रेनीशिप्स को 9 से 48 महीनों में पूरा किया जाता है।
स्कूल-आधारित एप्रेंटिसशिप्स और ट्रेनीशिप्स
स्कूल-आधारित एप्रेंटिसशिप्स और ट्रेनीशिप्स फुलटाइम स्कूली विद्यार्थियों और कार्य-नियोक्ता के बीच वेतनीय रोजगार प्रशिक्षण व्यवस्थाएँ होती है। स्कूल-आधारित एप्रेंटिसशिप्स और ट्रेनीशिप्स युवा लोगों को अपनी सीनियर स्कूल पढ़ाई तथा आरटीओ के साथ वेतनीय पार्टटाइम रोजगार व ऑफ-द-जॉब प्रशिक्षण को संयोजित करने की अनुमति देती हैं। विद्यार्थी एक वास्तविक कार्यस्थल में अपने हाथों से उद्योग का अनुभव करके रोजगार कुशलताएँ विकसित करते हैं और राष्ट्रीय स्तर पर मान्यता-प्राप्त योग्यता के लिए पढ़ाई करते हैं। यह स्कूल-आधारित एप्रेंटिसशिप या ट्रेनीशिप विद्यार्थी के व्यापक शिक्षा कार्यक्रम का हिस्सा बन जाती है।

स्कूल-आधारित एप्रेंटिसशिप्स और ट्रेनीशिप्स किसके लिए हैं?
यह विकल्प उन विद्यार्थियों के लिए है, जो अपनी सीनियर स्कूली शिक्षा पूरी करते हुए किसी विशिष्ट कारीगरी या पेशे में करियर मार्गपथ के अनुसरण में रुचि रखते हैं।
क्या स्कूल के लिए विद्यार्थी की प्रशिक्षण योजना को अनुमोदित करना आवश्यक होता है?
विद्यार्थी के समग्र स्कूली कार्यक्रम के हिस्से के रूप में स्कूल-आधारित एप्रेंटिसशिप और ट्रेनीशिप के अवसरों को स्कूल द्वारा अनुमोदित किया जाना अनिवार्य है।
और अधिक जानकारी प्राप्त करें
स्कूल-आधारित एप्रेंटिसशिप्स और ट्रेनीशिप्स के बारे में जानकारी और सलाह देने में स्कूल वीईटी समन्वयक सक्षम होंगे। प्रशिक्षण एवं कार्यबल विकास विभाग3 की वेबसाइट और जॉब्स एंड स्किल्स डब्ल्यूए4 की वेबसाइट पर और अधिक जानकारी पाई जा सकती है, जिसमें एबोरिजनल स्कूल-आधारित प्रशिक्षण कार्यक्रम के बारे में एक तथ्य-पत्रक भी उपलब्ध है।


1 https://www.dtwd.wa.gov.au/apprenticeship-office
2 https://www.apprenticeshipsupport.com.au/Apprentices/What-is-an-apprenticeship
3 https://www.wa.gov.au/government/publications/school-based-apprenticeship-and-traineeship-guide 
4 https://www.jobsandskills.wa.gov.au/training/schools-and-school-students

